
 
 

Ilittuqhitjut  

Communications 2010-14-C 

 

Nanukkut Kangiqhiyakhat: Baffin Baymi Nanurnik Munariniq   

Ilittuqhitjut 

• Tamarmik Nunavullu Kalaalliit Nunaalu nanuqhiuqpaktuk Baffin Bayp nanuinnit (BBmik 
taiyaat). Atulirmata 1009, Kalaalliit Nunaata nanuqtaqtait ilaliutiyauhimavakatuq 
munariyaptingnut.   

 
• Kingulliit qauyihainiit qaffiuyaakhaita iniqtauhimayut qitqani 1990, talvanilu 1997mi 

nanuriangnia 2100 ngunahugiyait nannut. Naunaiyaqhugu tamaat angnahuaqhimayut, 
haniagut Kalaalliit Nunaat pihimayut akun’ngani ukua 18 mit 25 nut nanurnik ukiumi 
atauhirmi.  

 
• Uvani 2002-2004mi, nutaaq Nanurnik Munariniup Angiqatigiigutaa aivauyigiyauhimayuq 

Kavamanganit Nunavut nunallanillu nanuqhiuyuktunit. Atuqhugu nalauhimanahuaqtaq una 
2100, ihumagiyaat pilaaqhutik tamarmik 130 nik huna nanurnik ukiumi atauhirmi. 
Tamatkiutilugu Angunahuaqtauyukhaq amigaiqtaat talvannga. 

 
• Atulihaaqtillugu 2005, Kalaalliit Nunaat tunihihimayut nutaanik tuhaqtakhanik BBmit 

nanuqhimayaminik. Atuqhugu una nutaaq ilitturiyaat tamarmik nanuqtarvigiyaat 
amigaitpallaarnaqtuq nanuqtakhanik nanuqarnianit. Kalaalliit Nunaat atuliqtut 
ikiglivallianikhaanik 2006mi nanuqtamingnik ikiliplugit imaa 68nik nanurnik 2009mi.  

 
• 2007mi Minista Avatiliqiyitkut tuniyaa BB uvunga NWMB-kunnut munariykhakkut 

ihumagiyauyukhauyuq. NWMBkut aallanngurumanngitaat TAH, unalu angiqtaat Ministap.   
 
• 2009mi Minista tuniffaaqtaa BB uvunga NWMBmut munariyakhakkut ihumagiyauyukhaq.   
 
• 2009mi Kanata, Nunavut, Kalaalliit Nunaalu sainiqhivaktut Naunaitkunmik 

Angiqatigiingnirmut munariyaangani nannut. Taamna Angiqatigiigut iliuraiyuq 
katimaqatigiiktukhanik, talvalu pipkaipluni atuqtumit atuqtumut katimayukhanik 
uqautjiyiuyukhanik nanurnik munariniagut. Hivulliq katimaniat Ilagiikhutik Katimayit 
pivaktaat januali 2010mi, aippaalu Katimayit taapkua Atuqtumit Atuqtumut katimayiita 
katimaqatiglugu Kalaalliit Nunaat piniaqtaat Juun 2010mi.  

 
NWMBkut Ihumaliurutait  

• Malikhugu naunaiyaqhimayuq Nunavut Nunataarnikkut Angiqatagiigutimi, NWMBkut 
ihumaliuqtut nanuqtakhat ikiglilugit. Ihumaliuqhimayaat una Tamatkiutilugu 
Angunahuaqtakhaq (TAH mik taivagaat) Baffin Baymi 10nik nanurnik ukiumi atauhirmi 



 
 

Ilittuqhitjut  
 

naallugit hitamat ukiut, aullarluni 2011-2012mi, kinguagut una TAHhaat 65ngurlutik 2014-
15mi. 

Minista Shewchuk Kiutjutaa  

• Taamna NLCA titiraqhiamyuq Minista aallannguqtilaaqtaa kingullikkut ihumaliurutaat 
NWMBkut.  Minista Shewchuk aallannguqtitaa imaa:  

o Taamna TAH ikgliyauniaqtuq imaa 10nik nanurnik ukiumi atauhirmi aullarluni  
2010-2011mi, ikiglivallialuguttauq 10nik nanurnik talvani pingahuni ukiuni atuni, 
tamatkirlugit TAHkut 65nik 2013-2014mi. 

• Ilaplugu ikiglivallianiq nanuqtakhanik, Minista uqariiqhimayuq hapkuninnga piyakhanik:  

o Iniarlugu, tikitpat 2014, qauyihainirmik piyaangani nutaannguqhimayumik nannut 
qaffiuniannut. Nunallaani katiamqatigiingniit haffumuuna piyauliqtut. 

o Aturluni nunallaamiittumik Nanurnik Unguuritjutikhakkut piyakhamik Baffin Baymi 
nunallaani.   

o Aturluni nutaanik atuqtakhanik pittailiyaangani ingattaqtailiyaanganilu 
ahiruqhimayainnik huraat.  

o Atulirniq MOUmik sainiqtauhiamyumik Kalaallit Nunaanut tutqikhaiyaangani 
munarinirmik uuminnga tamarmik pivagaanik nanurnik munarinirmik piyauliqtuq.  
Katimayaqtuqhimayut Inuit timigiyainnit Nunavunmi Kalalliit Nunaanillu ilauyut 
Ilagiikhutik Katimayini ataani uuma MOUp ilaulutiklu ikayuqatigiiglutik piyaangani 
qauyihaivikhanik munarinirmullu piyakhanik hivulliuyukhat hapkununga nanurnut.   

